AZKOITIKO UDALA
AYUNTAMIENTO DE AZKOITIA

EZAUGARRI TEKNIKOEN ORRIA, AZKOITIKO UDALAREN JABETZAKOA
DEN SAN MARTIN BASELIZAKO ERLOJUAREN MANTENTZE-LANETAKO
KONTRATUA ESLEITZEKO

1.- KONTRATUAREN XEDEA

Kontratuaren xedea da Azkoitiko Udalaren jabetzakoa den San Martin
baselizako erlojuan mantentze-lanak egiteko zerbitzua eskaintzea.

Dorreko erloju monumentala da, Jose Manuel Zugasti Bengoetxearena (1859).
Egurrezko bankada, lau esfera ditu. Makineria: burdin urtua, trakzioa pisuen eta
penduluaren bidez, ihes-mekanismoa aingura motakoa. Orduetan eta ordu
erdietan jotzeko sistema.

Mantentze-lanak egiteko, beharrezkoa da gaian espezializatuta dauden
enpresak kontratatzea, erlojuaren ezaugarri garrantzitsuak kontuan hartuta.

Lanen helburua izango da tresneria funtzionamendu-egoera hoberenetan
mantendu, gerta daitezkeen matxura-kausak aldez aurretik hauteman eta
matxurak konpontzeko egokiak diren ekintzak burutzea.

2.- KONTRATUAREN AURREKONTUA

Lizitazioko urteko gehieneko zenbatekoa 15.246,00 €-koa izango da (%21eko
BEZa barne), indarrean dagoen udal-aurrekontuko 1.3100.211.333.70.00 kontu-
sailaren kargura.

3.- KONTATUAREN IRAUPENA

Kontratuak Bl URTEKO iraupena izango du, kontratu administratiboa sinatzen
den egunetik zenbatzen hasita. Sinatze hori zerbitzuak ematen hasi aurretik
egingo da.

Kontratua Bl URTEZ luzatu ahal izango da, urtez urte, gehienez 4 urterako,
horretarako beharrezkoa izango delarik Sektore Publikoko Kontratuen
azaroaren 8ko 9/2017 Legearen 29. artikuluan ezarritako egoerak gertatzea eta
eskakizunak betetzea.

Luzapena kontratazio organoak erabakiko du eta kontratugilearentzat
nahitaezkoa izango da, betiere kontratuaren iraupen epea bukatu baino bi
hilabete lehenagotik adierazten bada.

Nolanahi ere, luzapena berariaz adostu behar da.

4.- ZERBITZUAREN DESKRIBAPENA

Erlojuari egin beharreko mantentze-lanak honako hauek izango dira -hala ere,
enpresa lizitatzaileek ondorengo baldintza teknikoak hobetu ahal izango
dituzte-:

- Astean 2tan, pisuak igo eta doitzea

- Bi astean behin, garbitzea eta olioa aldatzea ihes-mekanismoan eta ainguran
- 2 edo 3 hilean behin, makina garbitzea eta olioa aldatzea

- Ordua aldatzea, nazioaren esparruan ordutegi-aldaketak egiten direnean

- Gertu uztea une berezietan: Andramaixetan eta Urte Zahar egunean

- Doikuntza egitea San Martin eguna pasa eta gero

- Tenperatura doitzeko lanak egitea, neguan eta udan

- Doikuntzak egitea haize gogorra dabilenean

- Mantentze-lanak egitea 365 egunetan eta 24 orduetan

5.- GIZA BALIABIDEAK ETA BALIABIDE MATERIALAK
- Giza baliabideak

Esleipendunak egokiak diren langile teknikariak izango ditu, kontratu hau
gauzatzeko kopuru nahikoan, eta gaiari buruzko ezagutza tekniko egokiak
nahiz horren inguruko eskarmentua dituztenak.

Esleipendunak kontratua gauzatzeko jartzen dituen giza baliabideak
esleipendunaren zuzendaritza- eta antolaketa-boterearen aginduetara egongo
dira eremu osoan eta legez ezarritako ordena guztietan (ordainketak,
ordutegiak, jarraipenak, etab.). Hortaz, esleipenduna izango da erantzule
bakarra eta kasuari ezargarri zaizkion legezko xedapen guztiak betetzera
behartuta egongo da, bereziki kontratazioaren arloan, gizarte-segurantzan,
zerga-arloan eta laneko arriskuen prebentzioaren arloan; hala bada, langileek
ez dute inoiz lotura juridikorik eta lan-loturarik izango Azkoitiko Udalarekin.

Esleipendunaren kontura izango dira eskulanaren kostua nahiz zerbitzua
xedatzea, aurreikusitako maiztasunaren arabera instalazioetara egindako
desplazamenduak eta tresneriaren gainbegiratzea kontuan hartuta.

- Baliabide materialak

Esleipendunak lana egiteko beharrezkoak diren baliabide material guztiak

jarriko ditu, halaber, bere kargura izango da erabilitako material txikiaren kostua
(lubrifikatzaileak, garbigarriak, eskuilak, etab.).

6.- HIZKUNTZA BALDINTZAK

Hizkuntza gaitasuna

Administrazioarekin eta  hirugarrenekin  harremana  duten neurrian,
kontratatutako enpresako langileek administrazioak berak bete behar lituzkeen
pareko baldintzak bermatu beharko dituzte. Horregatik, Azkoitiko udalaren
jabetza den San Martingo baselizako erlojuaren mantetze lanak egiteko
kontratatuko den enpresako langileek euskara ahoz menperatzen dutela
egiaztatu beharko dute.

Kontratua esleitu aurretik egiaztatu beharko du enpresak zerbitzua emango
duten pertsonek badutela eskatutako hizkuntza gaitasuna.

Era berean, enpresa kontratatu eta geroago zerbitzua emango duen pertsona
berririk sartuko balitz, horiek ere eskatutako hizkuntza gaitasuna egiaztatu
beharko dute.

Hizkuntza gaitasuna egiaztatzeko honako bi bideak erabili ahal izango dira:

1. Zerbitzua eman behar du(t)en pertsonak/ek eskatutako hizkuntza
gaitasuna dauka(te)la ziurtatzen duen agiria aurkeztea edo,

2. Administrazioak erabakitako proba egitea (proba horretan lortutako
agiriak ez du inolako baliorik izango esleipen honetatik kanpo).

Hizkuntza paisaia

Errotuluak, oharrak, seinaleak eta gainerako komunikazio orokorrak piktograma
bidez egingo dira eta euskarazko azalpen mezua izango dute ondoan.

Piktograma bidez egin ezin direnean, euskaraz egingo dira mezuak ezagunak
edo ulergarriak direnean.

Aurreko bi kasuak ezinezkoak direnean, elebitan egingo dira euskarari
lehentasuna emanez, betiere administrazioarekin aldez aurretik adostuta.

Hizkuntza erabilera herritarrekin

Zerbitzuaren erabiltzaileari harrera eta erantzuna administrazioari eskatzen
zaizkion hizkuntza baldintza berdinetan egingo dira.

Administrazioak onartutako hizkuntza-irizpideei jarraituz, herritarrekin lehen
hitza euskaraz egingo da. Modu berean, era guztietako jakinarazpenak eta
komunikazioak (inprimakiak, oharrak, abisuak, ordutegiak, fakturak eta
salerosketako bestelako agiriak...) euskaraz eta gaztelaniaz egingo dira,
euskarazkoari lehentasuna emanez. Herritarrak edozein unetan erabil dezake
hizkuntza aukeratzeko eskubidea.

Zerbitzua ematean erabiltzen diren euskarazko testuak zuzenak eta egokiak
izatea bermatu beharko du kontratatutako enpresak. Hori ziurtatzeko, zabalpen
handiko testuak edota behin eta berriz erabiltzekoak Udaleko Euskara
Zerbitzura eramango dira, zuzentasuna egiaztatzeko eta, maila desegokia
balitz, enpresari eskatuko zaio bere kontura zuzentzea.

Hizkuntza erabilera administrazioarekin

Enpresak administrazioarekin dituen ahozko zein idatzizko harremanak
(kontratu, faktura, bilera, kontsulta...) administrazioaren lan hizkuntzaren
arabera izango dira, hau da, euskaraz .

